
Nigal
Queremos levar 
a IA a sectores 
estratéxicos de 
Galicia

Lara Neira e Adrián Sanjurjo son talento galego re-
tornado. Logo de formarse en intelixencia artificial e 
matemáticas aplicadas, respectivamente, fóra do país, 
volveron á casa para poñer en marcha un proxecto no 
que potenciar cos seus coñecementos o tecido empre-
sarial da nosa terra. Con esta premisa, hai tres anos que 
botou a andar Nigal, empresa na que desenvolven tec-
noloxía que axuda aos seus clientes a xestionar de xeito 
óptimo os datos de cadanseus negocios. 

“Facilitámoslles 
aos negocios o poder 
dos seus datos 
mediante unha IA 
útil, responsable e 
centrada no cliente”

Entre finais de 2019 e co-
mezos de 2020 comezou 
a funcionar Nigal, em-
presa ribadense especia-
lizada na xestión dos da-

tos das empresas. Está composta 
por un equipo de profesionais 
novos, con inquedanzas similares 
e cunha destacable capacidade de 
adaptación. “Somos quen de facer 
distintas tarefas, non estamos 
delimitados a unhas funcións 
concretas, senón que comparti-
mos traballos e intereses, sempre 
dentro do ámbito que nos ocupa, 
isto é, a intelixencia artificial e os 
datos”, destaca Adrián Sanjurjo, 
cofundador da empresa.
“Facilitámoslles aos negocios o 
poder dos seus datos median-
te unha intelixencia artificial 
útil, responsable e centrada no 
cliente, apoiando ás persoas no 

Nigal dedícase principalmente á 
análise de datos mediante algorit-
mos de machine learning que son 
alimentados con información extraí-
das de sensores IoT e dos propios 
usuarios, os cales logo son incorpo-
rados nas plataformas que deseñan 
a medida para obter un beneficio 
para o cliente.
Un dos seus casos de éxito é Libatio, 
un sistema formado por un tapón 
intelixente e unha plataforma web 
e móbil que se conecta a dito tapón 
e axuda a optimizar o proceso de 
maduración do viño en barricas de 

madeira. “Grazas a Libatio os nosos 
clientes poden ter o control en todo 
momento das súas barricas e, deste 
xeito, reducir as diminucións por 
evaporación ata nun 66%, así como 
estandarizar o produto e mellorar 
a calidade do mesmo”, contan os 
voceiros.
“Outro produto que nos está a 
funcionar moi ben é Notifor, unha 
plataforma deseñada para o mundo 
forestal”, sinalan. Nela, conectan os 
concellos coas empresas de aprovei-
tamento forestal. “Deseñamos toda 
a plataforma dende un principio e 
estamos adquirindo datos que no 
futuro permitirán poder aplicar 
os nosos modelos de intelixencia 
artificial”.
Tendo estes dous exemplos como 
proxectos insignia, sen dúbida o 
futuro de Nigal pasa por asentarse 
como unha solución de IA en dous 
sectores estratéxicos para Galicia: o 
agroalimentario e o forestal.

Destacan os propietarios de Nigal 
que, malia que hoxe en día os datos 
son un tema de actualidade, segue 
facendo falta capacidade para 
xestionar a información que se 
extrae deles. “É posible que teñas 
moitísimos datos e que intentes 
tratar un código para sacar unhas 
conclusións, pero poden ser erró-
neas. O máis importante é saber 
como procesalos, como ensinarlle 
ao mecanismo de aprendizaxe a 
que aprenda”, explica Neira. Ese é 
xustamente o core de Nigal: a área 
centrada en aplicar as matemáticas 
para extraer a información e espre-
mer o máximo posible dela. 
A intelixencia artificial ten que 
estar feita a medida de cada un dos 
clientes, remarcan. Por esta razón, 
“nós propoñemos o paradigma do 
small data, en contraposición ao 
famoso big data”. Así, fronte ao big 
data, que fai referencia a volumes 
de datos moi grandes e que rara vez 
as empresas posúen, apostan polo 
small data, que está adaptado ás so-

lucións de intelixencia artificial que 
traballan con pouca cantidade infor-
mación, pero que están en calquera 
empresa, en pemes e micropemes. 

Ao falar dos aspectos que converten 
a Nigal nunha empresa destacada, 
sinalan Neira e Sanjurjo que, malia 
que o tratamento de datos é moi 
común na actualidade, aínda hai moi 
pouca xente especializada niso. Non 
é o seu caso. Ambos os dous veñen 
de formarse fóra do país e son dou-
tores nos seus campos: ela en inte-
lixencia artificial e el en matemática 
aplicada. “Cremos que xustamente 
o que nos axudou a impulsar este 
proxecto foron os coñecementos 
que temos; son a base que nos axu-
da a sobresaír”, remarcan. 

seu día a día e proporcionándolles 
sempre a propiedade desta infor-
mación”, engade a tamén fundado-
ra do negocio, Lara Neira. 

Así mesmo, contan que do seu paso 
por centros europeos trouxeron 
consigo, entre outras cousas, o 
compromiso por apoiar ás empresas 
do seu redor, independentemente 
do seu tamaño: “Estivemos traba-
llando con equipos que confían, que 
dan soporte ás startups, que cren 
moito no coñecemento que vén das 
universidades... e todo iso queremos 
extrapolalo á nosa comunidade. O 
importante é ter ganas de traballar 
e de solucionar problemas, aportar 
valor e coñecemento”, afirman.



Por que
innovar?
O turismo non é moi diferente ao 
resto de sectores da economía, en 
cambio constante para adaptarse 
aos novos hábitos de consumo. 
Suso Fernández viuno claramente 
no caso 

 afirma.
Así que desde o principio o 
propietario de Aldea do Mazo 
orientou a rehabilitación a 
construír unha oferta innovadora 
baseada nos valores máis 
demandados actualmente no 
turismo rural: a privacidade e a 
tranquilidade. 

, insiste Fernández. A
aposta por ese outro tipo de 
turismo rural obrigou mesmo a 
abrir camiños que custou moito 
construír para garantir a 
separación entre instalacións e 
estancias. 

, resume.

Contactade con nós para poñer en marcha 
o voso propio proceso innovador.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

T

: 

http://gain.xunta.gal

Por que 
innovar?
Ao regresar á casa, os fundadores 
de Nigal decatáronse de que aquí 
había un nicho de negocio intere-
sante para poñer en marcha unha 
empresa dedicada á xestión dos 
datos e, desta forma, axudar aos 
negocios a manexar de xeito efi-
ciente a súa información. 

“Enfocámonos nos sectores estra-
téxicos de Galicia, os que non es-
tán dixitalizados e que realmente 
necesitan de nós para acadar unha 
visión completa no seu ámbito”, 
expoñen. “Esta é unha comunidade 
que ten tirón a nivel tecnolóxico e 
nós podemos aportar xustamente 
esas áreas de coñecemento que 
aquí non abundan aínda e que son 
esenciais para potenciar o tecido 
empresarial galego”, defenden.


